
Abstract. This article provides a comprehensive linguistic analysis of neologisms denoting groups of people that
emerged during the COVID-19 pandemic in English and Uzbek. The pandemic significantly transformed social life
worldwide, leading to changes in communication practices, social behavior, and everyday experiences, which were
promptly reflected in language. As a result, numerous neologisms appeared to describe new social groups, roles,
and attitudes formed under pandemic conditions. The study examines the factors contributing to the emergence
of these neologisms and analyzes their semantic, morphological, and pragmatic characteristics. Special attention
is given to lexical units that reflect people’s attitudes toward quarantine measures, mask-wearing, vaccination,
social distancing, and isolation, as well as their social status and behavioral patterns. The article also explores the
influence of English pandemic-related neologisms on the Uzbek language, highlighting processes of borrowing and
linguistic adaptation within a specific cultural context. The findings demonstrate the flexibility of language in
responding to rapid social changes and its role in conceptualizing global crises.

Keywords: COVID-19 neologisms, pandemic vocabulary, groups of people, English language, Uzbek language,
semantics, morphology, pragmatics, social groups.

INGLIZ VA O‘ZBEK TILLARIDA COVID-19 PANDEMIYASI SHAROITIDA
SHAKLLANGAN KISHILAR JAMOALARINI IFODALOVCHI NEOLOGIZMLAR

Avlayeva Saida Bozorovna,
Qarshi davlat universiteti mustaqil izlanuvchisi, dotsent
E-mail: saida.avlaeva@gmail.com

Annotatsiya. Ushbu maqolada COVID-19 pandemiyasi davrida ingliz va ozbek tillarida shakllangan kishilar
jamoalarini ifodalovchi neologizmlar kompleks lingvistik tahlil gilingan. Pandemiya jahon miqyosida insonlarning
turmush tarzi, ijtimoiy munosabatlari va kommunikatsiya shakllarida keskin o‘zgarishlarga sabab bo‘ldi. Bu
o‘zgarishlar tilda yangi leksik birliklar - neologizmlarning paydo bo‘lishiga olib keldi. Maqolada ushbu
neologizmlarning yuzaga kelish omillari, semantik mazmuni, morfologik tuzilishi va pragmatik xususiyatlari
o‘rganiladi. Shuningdek, pandemiya davrida shakllangan ijtimoiy guruhlar, insonlarning xulg-atvori, ijtimoiy
maqomi va pandemiyaga munosabatini aks ettiruvchi nomlarning tilda qanday ifodalangani tahlil gilinadi. Ingliz
tilida paydo bo‘lgan ayrim neologizmlarning o‘zbek tiliga kirib kelishi, moslashuv jarayonlari va milliy madaniy
kontekstdagi o‘ziga xos xususiyatlari ham yoritiladi. Tadqiqot natijalari tilning ijtimoiy o‘zgarishlarga
moslashuvchanligini va pandemiya kabi global hodisalar leksik tizimni boyitishini ko‘rsatadi.

Kalit so‘zlar: COVID-19 neologizmlari, pandemiya leksikasi, kishilar jamoasi, ingliz tili, o‘zbek tili, semantika,
morfologiya, pragmatika, ijtimoiy guruhlar.

DOI: https://doi.org/10.47390/SPR1342V6S11Y2026N28

COVID-19 pandemiyasi dunyo miqyosida ijtimoiy hayotga sezilarli darajada ta’sir
ko‘rsatib, yangi tushunchalar va hodisalarni ifodalash zaruratini tug‘dirdi. Bu ehtiyoj, aynigsa,

pandemiya sharoitida shakllangan kishilar jamoalarini ifodalovchi neologizmlarning paydo
bo‘lishida yaqqol namoyon bo‘ladi. Ushbu neologizmlar jamiyatdagi o‘zgarishlar, yangi
munosabat va qadriyatlarni aks ettirish bilan birga, turli lisoniy va ijtimoiy jihatlarni ham
namoyon etadi. Ushbu maqolada ingliz va o'zbek tillarida pandemiya davrida paydo bo‘lgan va
kishilar jamoasini ifodalovchi neologizmlarning o‘ziga xos xususiyatlari tahlil gilinadi.

COVID-19 pandemiyasi juda tez sur’atlarda rivojlanishi natijasida, u bilan bog‘liq yangi
tushuncha va so‘zlar paydo bo‘ldi. Ushbu so‘z va tushunchalar, nafagat soha mutaxassislari,
balki keng jamoatchilik orasida ham qo‘llanila boshladi. Tarixda yangi leksikaning hech qachon
shunchalik qisqa vaqt ichida sinovdan o‘tgani va ommaviy foydalanishga Kiritilgani
kuzatilmagan. Shu tariqa, COVID-19 pandemiyasi jahon miqyosida til va kommunikatsiya
sohasida tezkor o‘zgarishlar yuz berishiga olib keldi [5]. Jumladan, Koronavirus
pandemiyasining dunyo bo‘ylab tarqgalishi ilm-fan sohasini ham chetlab o‘tmadi. Xususan, M.
Asif, D. Zhiyong, A. Iram, M. Nisarlar hammuallifligida yozilgan “Linguistic analysis of neologism
related to coronavirus (COVID-19)” mavzusidagi maqolada koronavirus pandemiyasi davrida
tibbiyot hamda ijtimoiy sohada paydo bo‘lgan neologizmlar tahlil gilingan [2].

Pandemiya sharoitida insonlar hayotida yuz bergan ko‘plab ijtimoiy o‘zgarishlar
neologizmlarning faol shakllanishiga turtki bo‘ldi. Ushbu leksik birliklarning katta qismi
insonning kasbiy faoliyati hamda shaxsiy hayotida ro‘y bergan transformatsiyalarning tildagi
ifodasi sifatida namoyon bo‘ladi.

Rus tadgiqotchilari N.A.Saburova va A.P.Kelmyashkinlar magqolasida koronavirus
pandemiyasi davrida insonlarni nomlash uchun yaratilgan ingliz tilidagi neologizmlar tahlil
qilingan [1; 182-b]. Bu neologizmlar “koronavirus ta’siriga uchragan inson” arxisemasi atrofida
birlashadi va uchta kichik guruhga ajratiladi: 1) insonlarning xulq-atvori (masalan, facenaked,
corona-uber, covidiot), 2) insonning holati yoki xususiyati (masalan, coronic, coviddy,
coronator), 3) ijtimoily maqomi (masalan, keyworkers, coronallennial, quaranteens, Wuhan
clan). Ko‘pgina neologizmlar leksik jihatdan so‘zlashuv uslubiga mansub bo‘lib, ular, asosan
qoidalarni buzuvchi yoki xavfsizlik talablarini inkor giluvchi shaxslarni salbiy yoki tanqidiy
ma’noda tavsiflaydi. Shu bilan birga, covidol Ba coronator kabi nomlar koronavirus xavfidan
himoya qoidalariga rioya qiluvchi va infeksiyani yenggan shaxslarni ijobiy tarzda belgilovchi
ma’'no kasb etadi. Shu tariqa, neologizmlardagi konnotatsiyalar orqali koronavirus
infeksiyasiga nisbatan xavf hissi, ijtimoiy munosabatlar va qoidalarga rioya qilishga bo‘lgan
munosabat aks ettirilgan.

Stilistik jihatdan neytral nominatsiyalar, asosan karantinni inkor gqilishga majbur
bo‘lgan muhim sohalarda faoliyat yurituvchi shaxslarni ko‘rsatadi. Masalan, keyworkers -
«asosiy xodimlar»; shuningdek, o‘z-o‘zini izolyatsiya qilish davrida tug'ilgan avlodni
belgilaydigan nom - coronallennial, ya'ni 2001-2007 yillarda tug‘ilgan va 2020 yil koronavirus
davrida o‘smirlikka qadam qo‘ygan bolalar. Ko‘plab nomlar so‘zlashuv uslubiga xoslangan
bo‘lib, ular publitsistik yoki rasmiy uslubda qo‘llanmaydi. Eng umumiy ma’noni ifodalovchi
nom - coronic - «koronavirus bilan infeksiyalangan shaxs»ni anglatadi.

So‘zlashuv tilidagi nomlar, ko‘pincha salbiy baho xususiyatiga ega ega: facenaked
(«jamoat joylarida niqob tagmaydigan shaxs»); corona-uber («koronavirusni jiddiy gabul
gilmaydigan, ko‘chalarga chiqib kasallikni tarqatadigan shaxslar»); coronaroamers (izolyatsiya
qgoidalariga quloq solmaydigan, o‘ta xudbin kishilar»); covidiot («bee’tibor va ahmoqona
harakat qiladigan shaxs»); quarantrolls (quarantine+trolls) - «ijtimoiy tarmogqlarda

cheklovlardan giynalayotganini bayon giluvchi shaxslar»; maskhole (mask+asshole) - «nigobni
noto‘gri va befoyda taqadigan shaxs»; morona (moron+corona) - «pandemiya davrida
ahmoqona harakat giladigan shaxs»; coviddy - «koronavirusdan qo‘rquv tufayli o‘zgacha xulq-
atvor ko‘rsatuvchi shaxs» [3].

Neologizmlarning konnotatsiyalari koronavirus xavfini his qilish, xavfsizlik qoidalariga
rioya qilishni qabul qilish va qoidalarni buzuvchilarga nisbatan tanqidiy munosabatni aks etadi.
Jjobiy bahoga ega neologizmlar ham mavjud: covidol (covid+idol) - «pandemiya davrida barcha
xavfsizlik qoidalariga rioya qiluvchi shaxs»; coronator (Corona+terminator) - «koronavirusni
yenggan shaxs». Shuningdek, alohida ahamiyatga ega neologizm - Wuhan Clan (Wuhan+Clan),
osiyoliklar, xususan Uxandan chigqanlar uchun qo‘llaniladi va amerikaliklar hamda
yevropaliklarning ulardan ehtiyotkor bo‘lishi, shuningdek, Uxan aholisi bilan kontakt
koronavirus yuqish xatarini keltirishi to‘g'risidagi taassurotlarni aks ettiradi.

Kasbiy sohadagi o‘zgarishlarni ifodalovchi neologizmlar orasida pandemiya ta’sirida
vujudga kelgan yangi kasblar va faoliyat turlarini ifodalovchi terminlar alohida ahamiyat kasb
etadi. Xususan, ingliz tilidagi space marshal termini ijtimoiy masofani saqlash hamda shaxsiy
himoya vositalaridan foydalanishni nazorat qilish bilan shug‘ullanuvchi mas’ul shaxsni
anglatadi. Shuningdek, joy strategist [4] neologizmi insonlarning psixologik holati va shaxsiy
farovonligini yaxshilashga qaratilgan kasbiy faoliyat bilan shug‘ullanuvchi mutaxassisni
ifodalaydi.

Shaxsiy hayot va o‘zaro ijtimoiy ta’sir shakllaridagi o‘zgarishlarni aks ettiruvchi
neologizmlar orasida quyidagilarni ifodalovchi birliklarni alohida ajratib ko‘rsatish mumkin:

1. Pandemiyani «boshdan kechirishnga majbur bo‘lgan shaxslarni ifodalovchi
neologizmlar:

quaranteen [3] - o‘smirlik davri pandemiya sharoitiga to‘g'ri kelgan o‘spirin;

lockdowners [3] - o‘zini 0'zi qat’iy izolyatsiya qilish (lokdaun) rejimida bo‘lishga majbur
bo‘lgan shaxslar.

2. ljtimoiy alogalarning cheklanishini aks ettiruvchi o‘zgarishlar:

social bubble [3] - cheklov choralari yumshatilgan davrda uchrashishga ruxsat etilgan
do‘stlar va qarindoshlarning kichik guruhi;

double bubble [3] - izolyatsiya sharoitida bo‘lgan, bir-biri bilan uchrashishga ruxsat
etilgan ikki oila;

quaranteam [3] - izolyatsiya davrini birgalikda o‘tkazgan shaxslar guruhi.

3. Insonlarning pandemiyaga, shuningdek u bilan bog'liq ko‘rsatma va cheklovlarga
bo‘lgan munosabati:

[jtimoiy xulg-atvorning o‘ziga xos jihatlari lokdaun zarurligini inkor etuvchi hamda
niqob taqish rejimiga qarshi chiquvchi shaxslarni ifodalovchi leksik birliklarda oz aksini
topadi. Shuningdek, vaksinatsiyaga qarshi yoki uni rad etuvchi shaxslarni ifodalovchi atamalar
ham kuzatiladi: Bundan tashqari, ingliz tilidagi corona moaner atamasi koronavirus sababli
doimiy ravishda xavotirlanib yuruvchi shaxsni anglatadi.

Pandemiya ingliz tilida kishilar jamoasini ifodalovchi bir qator neologizmlarning paydo
bo‘lishiga sabab bo‘ldi, bularning har biri o‘ziga xos ijtimoiy o‘zgarishlarni ko‘rsatadi. Zoomers
neologizmi Zoom platformasi orqali masofaviy ta’lim olgan yoki ishlagan avlodni ifodalash
uchun ishlatildi. Bu termin, ko‘proq, masofaviy hayot tarziga moslashgan yoshlar guruhini
ifodalaydi.

Quaranteam neologizmi karantin davrida birga yashagan yoki doimiy alogada bo‘lgan
kishilar guruhini ifodalaydi. Bu termin do‘stlar yoki oila a’zolarining pandemiya davrida bir-
biriga yordam berish va ijtimoiy izolyatsiyadan chiqish maqgsadida tashkil etgan guruhlarini
tasvirlashda qo‘llanilgan. “Urban Dictionary“ onlayn lug‘atida bu so‘zga quyidagicha ta'rif
berilgan: The people you choose to live with during a coronavirus quarantine. Misollarga
murojaat qgilamiz: My girlfriend lives by herself, so my roommates and I have included her in our
quaranteam [6].

Doomscrollers neologizmi doimiy ravishda yomon xabarlarni (aynigsa, pandemiya bilan
bog'liq) izlab topib o‘qiydigan va bundan kayfiyati tushib ketadigan odamlarni ifodalash uchun
ishlatildi. Bu neologizm pandemiya davridagi psixologik holatni, xususan, doimiy xavotir va
stressni aks ettiradi. Bu termin psixologiya va ommaviy axborot vositalarining ta’sirini
o‘rganuvchi tadqiqotlar uchun qiziqarli manba bo‘lib xizmat qilishi mumkin. Obsessively
reading social media posts about how utterly fucked we are. I've got to stop doomscrolling
about covid-19, it’s making me depressed.

The Unmasked neologizmi niqob tagishdan bosh tortgan odamlarni ifodalab, jamiyatdagi
shaxsiy erkinlik va jamoat xavfsizligi o‘rtasidagi munosabatlarni aks ettiradi. Bu termin falsafa
va huqugshunoslik nuqtai nazaridan ahamiyatli bo‘lib, inson huquglari, javobgarlik va ijtimoiy
normalar kabi masalalarni o‘rganishda qo‘l keladi.

0zbek tilida pandemiya davrida kishilar jamoasini ifodalovchi neologizmlarning paydo
bolishi o‘zbek jamiyatida ijtimoiy va lingvistik jarayon sifatida qaraladi. Pandemiya
insonlarning kundalik hayoti, ijtimoiy munosabatlari va xulg-atvoriga jiddiy ta’sir ko‘rsatdi,
shuningdek, yangi tushunchalar va ularni ifodalaydigan so‘zlarning yaratilishiga zarurat
tug‘dirdi. Bu jarayonda o‘zbek tili tegishli yangi nom va atamalar yaratilishi natijasida
yangilandi: odamlarning karantin qoidalariga rioya qilishi yoki uni buzishi, 0z-0‘zini izolyatsiya
qilish holati, xavfsizlik choralarini qo‘llashi va ijtimoiy faollik kabi xususiyatlar leksik jihatdan
aks ettirildi. Masalan, ijtimoiy maqom va avlodni ifodalovchi yangi nomlar shakllandi:
gonunchilik va ijtimoiy ahamiyatga ega sohalarda faoliyat yurituvchi xodimlar, 0‘z-o0‘zini
izolyatsiya qilish (samoizolyatsiya) davrida tug‘ilgan va koronavirus davrida o‘smirlikka
gadam qo‘ygan avlod. Shuningdek, ijobiy va salbiy xulg-atvorni, xavf va xavfsizlikka bo‘lgan
munosabatni ko‘rsatuvchi atamalar ham paydo bo‘ldi. Bu jarayon o‘zbek tili lug‘at tarkibini
yangi lug‘aviy birliklar yasalishi orqali kengaytirdi va pandemiya davridagi ijtimoiy voqelikni
leksik jihatdan aks ettirishga xizmat qildi.

0Ozbek tilida pandemiya davrida kishilar jamoasini ifodalovchi neologizmlarning paydo
bo‘lishi 0zbek jamiyatida ijtimoiy o‘zgarishlar va yangi munosabatlarning yuz berganligini
ko‘rsatadi:

Onlayn avlod neologizmi COVID-19 pandemiyasi davrida masofaviy ta’lim olgan yoshlar
guruhini ifodalash uchun qo‘llandi va ularning axborot texnologiyalariga moslashuvchanligini
yaqqol ko‘rsatdi.

Karantindoshlar neologizmi karantin davrida birga yashagan yoki doimiy alogada
bo‘lgan kishilar guruhini ifodalaydi.

Nigobsizlar neologizmi niqob tagishdan bosh tortgan odamlarni ifodalash uchun
ishlatildi. Xuddi ingliz tilidagi “The Unmasked” kabi, bu termin ham o‘zbek jamiyatidagi shaxsiy
erkinlik va jamoat xavfsizligi o‘rtasidagi munosabatlarni aks ettiradi. Ozbekiston Respublikasi

gonunchilik hujjatlarida bu mavzuga oid huquqiy asoslar va javobgarlik masalalarini ko‘rish
mumkin.

Bundan tashqari, ozbek tilida koronavirus bilan bog‘liq qator neologizmlar paydo bo‘ldi:
Koronavirus karantini, “uyda qol” iborasi, niqob rejimi, masofaviy o‘qitish, kovidiot, kovidfobiya,
covid shoki, Covid pasporti, Covid gahramoni va b.

O‘zbek tilida bu kabi neologizmlarning ilmiy tadqiqi hali yetarli emas, ammo ularning
ommaviy axborot vositalari va ijtimoiy tarmoqlarda qo‘llanilishi ozbek jamiyatida ham
pandemiya bilan bog‘liq yangi guruhlar va munosabatlar shakllanganini ko‘rsatadi.

Yuqorida bayon gilinganlardan xulosa qiladigan bo‘lsak, ingliz va o‘zbek tillarida COVID-
19 pandemiyasi davrida paydo bo‘lgan kishilar jamoasini ifodalovchi neologizmlar ingliz va
o‘zbek jamiyatida yuz bergan ijtimoiy o‘zgarishlarni ko‘rsatadi. Bu neologizmlar jamiyat
a’zolarining yangi guruhlari, yangicha munosabatlar va pandemiya davrida shakllangan
ijjtimoiy dinamikani ifodalash uchun xizmat qiladi. Ularning tahlili tilning jamiyatdagi
o‘zgarishlarga moslashuvchanligi va yangi ijtimoiy hodisalarni ifodalashga qodirligini
ko‘rsatadi.

